ԱՄՓՈՓԱԹԵՐԹ
Հայաստանի Հանրապետության և Վերակառուցման և զարգացման միջազգային բանկի/IBRD միջև նախատեսվող «Հիվանդությունների կանխարգելման և վերահսկման ծրագրի համար լրացուցիչ ֆինանսավորում» վարկային համաձայնագրի նախագծի վերաբերյալ շահագրգիռ գերատեսչությունների կողմից ներկայացված եզրակացությունների


	Հ/հ
	Շահա
գրգիռ գերատես
չություն
	Ներկայացված եզրակացություններ
	
ՀՀ ՖՆ դիրքորոշում

	1. 
	ՀՀ արդարա
դատության նախարա
րություն
(թիվ 01/14.2/27256-2020 գրություն)
	Նախագիծը չի պարունակում Հայաստանի Հանրապետության օրենքին հակասող, ինչպես նաև օրենքի փոփոխություն կամ նոր օրենքի ընդունում նախատեսող նորմեր:
Միաժամանակ հայտնում ենք, որ Հայաստանի Հանրապետության համար ֆինանսական պարտավորություններ նախատեսելու դեպքում Նախագիծը ենթակա է վավերացման:
Միաժամանակ առաջարկում ենք Նախագծում ամրագրել դրա փոփոխությունների և լրացումների վերաբերյալ իրավակարգավորումներ:
	ՀՀ արդարադատության նախարարության առաջարկությունը փոփոխությունների և լրացումների իրավակարգավորման վերաբերյալ կարգավորվում է ՀԲ-ի վարկային համաձայնագրերի անբաժան մաս կազմող Ընդհանուր պայմանների դրույթներով:

	2. 
	ՀՀ առողջապահության նախարարություն (թիվ ԱԹ//27171-2020 գրություն)
	Վերակառուցման և զարգացման միջազգային բանկի («IBRD») կողմից ֆինանսավորվող 7.4 մլն ԱՄՆ դոլար գումարի չափով «Հիվանդությունների կանխարգելման և վերահսկման ծրագրի համար լրացուցիչ ֆինանսավորում» վարկային համաձայնագրի նախագծի փաթեթը ուսումնասիրվել է Առողջապահության նախարարությունում։ Արդյունքում, տեղեկացնում եմ, որ նպատակահարմար եմ համարում Վարկային համաձայնագրի Լրացում 1-ում՝ Ծրագրի նկարագրության մեջ, նախատեսել այն միջոցառումները, որոնք ֆինանսավորվելու են «Հիվանդությունների կանխարգելման և վերահսկման ծրագրի համար լրացուցիչ ֆինանսավորում» վարկային համաձայնագրի շրջանակներում։ Մասնավորապես՝ Լրացում 1-ում՝ Ծրագրի նկարագրությունում նախատեսել դրույթներ միայն Մարտունու ԲԿ նոր շենքի կառուցման շինարարական աշխատանքների, բժշկական կահույքով և սարքավորումներով հագեցման, ինչպես նաև Վայոց ձորում նոր հիվանդանոցի շենքի կառուցման և բժշկական կահույքով և սարքավորումներով հագեցված մասին։
Ներկայացված փաստաթղթերի համաձայն՝ վարկային ծրագրի հավելյալ ֆինանսավորման հաստատումը Համաշխարհային բանկի կողմից նախատեսված է 28․05․2021թ․։ Հաշվի առնելով, որ ֆինանսավորման առարկա է հանդիսանում ներկա պահին երկրի համար խիստ կարևոր առողջապահական հաստատությունների արդիականացումը, առաջարկում եմ բանակցել ՀԲ կողմից վարկի հաստատման ավելի վաղ ամսաթվի վերաբերյալ։
Հաշվի առնելով, նախատեսված միջոցառումների կարևորությունը և դրանց իրականացման հրատապությունը, Վարկային համաձայնագրում անհրաժեշտ է նախատեսել ռետրոակտիվ ֆինանսավորման գումարը և ժամկետը։ Մասնավորապես՝ Լրացում 2-ի (Ծրագրի իրականացում) 2-րդ Բաժնի Բ․ Մասհանման պայմաններ, մասհանման ժամանակահատվածի 1-ին կետի (а) ենթակետում որպես ռետրոակտիվ ֆինանսավորման գումար առաջարկում եմ նախատեսել 1,243,000․00 ԱՄՆ դոլար գումար, ռետրոակտիվ ֆինանսավորման ժամկետ սահմանելով 01.04.2021-30․10․2021թթ․։
Ռետրոակտիվ ֆինանսավորման համար անհրաժեշտ գումարի հիմնավորումները ներկայացված են կցված տեղեկանքում։
	ՀՀ առողջապահության նախարարության ներկայացուցիչների հետ 
քննարկման արդյունքում արձանագրվեց, որ Ծրագրի բովանդակության մասով դիտողությունը սկբունքային չէ հայկական կողմի համար: 
Ծրագրի շրջանակը մնում է անփոփոխ: Վայոց ձորի և Մարտունու բժշկական կենտրոնների կառուցումը նախատեսված էր նաև մայր համաձայնագրով՝ համապատասխանաբար 4.05 մլն. ԱՄՆ դոլար և 2.77 մլն. ԱՄՆ դոլար: Այնուամենայնիվ, շենքերի կառուցման համար մշակված նախագծանախահաշվային փաստաթղթերով շինարարական աշխատանքների նախահաշվային արժեքը կրկնակի գերազանցել է ի սկզբանե Ծրագրով պլանավորված արժեքը։ Ուստի, գների աճով պայմանավորված առաջարկվել է վերաբաշխել Վայոց ձորի մարզային հիվանդանոցի շենքի կառուցման և հագեցման համար նախատեսված 2,7 մլն ԱՄՆ դոլարը: 
Այնուհետև, COVID-19-ի դեմ պայքարով պայմանավորված՝ 3.0 մլն ԱՄՆ դոլարի չափով գումարը հատկացվել է անհրաժեշտ բժշկական սարքավորումների ձեռքբերմանը: 
Հարկ է հիշատակել նաև 2020թ. ապրիլի 21-ին ստորագրված Սոցիալական ներդրումների և տեղական զարգացման ծրագրի լրացուցիչ ֆինանսավորման/SILD AF վարկային համաձայնագիրը, որի բովանդակությունը համապատասխանում է մայր համաձայնագրի ծրագրի նկարագրությանը: 

ՀԲ-ի Գործադիր տնօրենների խորհրդի կողմից վարկային համաձայնագրի հաստատման ավելի վաղ ժամկետը առողջապահության նախարարության կողմից համաձայնեցվել է ՀԲ-ի հետ: Հաստատման ժամկետը 2021թ. մայիսից տեղափոխվել է 2021թ. փետրվար: 

Ռետրոակտիվ ֆինանսավորման մասով ՀԲ-ի ներկայացուցիչների հետ բանակցությունների արդյունքում ՀՀ առողջապահության նախարարության առաջարկությունն ընդունվել է` ռետրոակտիվ ֆինանսավորման արժեքը՝  1,250,000․00 ԱՄՆ դոլար գումար:

	3. 
	ՀՀ արտաքին գործերի նախարարություն 
(թիվ 1111/31606-20 գրություն)

	Հայաստանի Հանրապետության և Վերակառուցման և զարգացման միջազգային բանկի միջև «Հիվանդությունների կանխարգելման և վերահսկման ծրագրի համար լրացուցիչ ֆինանսավորում» վարկային համաձայնագրով Վերակառուցման և զարգացման միջազգային բանկը համաձայնում է Հայաստանի Հանրապետությանը փոխառություն տալ 7,400,000 ԱՄՆ դոլար, այդ գումարը ժամանակ առ ժամանակ կարող է փոխարկվել Արժույթի փոխարկման միջոցով Համաձայնագրի Լրացում 1-ում նկարագրված  ծրագիրը ֆինանսավորելու նպատակով:
Ծրագրի նպատակն է (i) ավելացնել ընտրված ոչ վարակիչ հիվանդությունների հայտնաբերումը առողջության առաջնային պահպանման մակարդակում և հղի մայրերի շրջանում, (ii) բարելավել ընտրված հիվանդանոցների արդյունավետությունը և որակը և (iii) կանխարգելել, հայտնաբերել և արձագանքել COVID-19-ով պայմանավորված վտանգին։
Համաձայնագրի Լրացում 2-ի III բաժնի համաձայն վարկի փակման օր է սահմանված 2023թ-ի փետրվարի 28-ը: 
Ելնելով վերոգրյալից և «Միջազգային պայմանագրերի մասին» օրենքի 5-րդ հոդվածի հիմքով՝ ՀՀ արտաքին գործերի նախարարությունը նպատակահարմար է գտնում Հայաստանի Հանրապետության և Վերակառուցման և զարգացման միջազգային բանկի միջև «Հիվանդությունների կանխարգելման և վերահսկման ծրագրի համար լրացուցիչ ֆինանսավորում» վարկային համաձայնագրի ստորագրումը։ Այն համապատասխանում է Հայաստանի Հանրապետության վարած արտաքին քաղաքականությանը և ստանձնած միջազգային պարտավորություններին:
	






Ընդունվել է որպես ի գիտություն:

	4. 
	ՀՀ ՏԿԵՆ պետական գույքի կառավար
ման կոմիտե 
(թիվ ՍՊ//33360-2020 գրություն)
	 Հայտնում ենք, որ Վերակառուցման և զարգացման միջազգային բանկի («IBRD») և Հայաստանի Հանրապետության միջև նախատեսվող 7.4 մլն ԱՄՆ դոլար գումարի չափով «Հիվանդությունների կանխարգելման և վերահսկման ծրագրի համար լրացուցիչ ֆինանսավորում» վարկային համաձայնագրի նախագծով «Պետական գույքի կառավարման մասին» ՀՀ օրենքի կարգավորման շրջանակում Հայաստանի Հանրապետության համար գույքային պարտավորություններ նախատեսող դրույթներ առկա չեն։
	



Ընդունվել է որպես ի գիտություն:

	5. 
	ՀՀ ֆինանս
ների նախարա
րություն 
(թիվ գրություն)
	Հայաստանի Հանրապետության և Վերակառուցման և զարգացման միջազգային բանկի (ՎԶՄԲ) միջև նախատեսվող «Հիվանդությունների կանխարգելման և վերահսկման ծրագրի համար լրացուցիչ ֆինանսավորում» վարկային համաձայնագրով (այսուհետ՝ Համաձայնագիր) Հայաստանի Հանրապետությունը ստանձնում է հետևյալ ֆինանսական պարտավորությունները.
	Համաձայնագրի Հոդված 2-ի 2.01 կետում սահմանված է, որ ՎԶՄԲ-ն համաձայնում է ՀՀ-ին տրամադրել վարկ 7.4 մլն ԱՄՆ դոլար գումարի չափով:  
	Վարկի մարման ժամկետը՝ 25.5 տարի է, որից արտոնյալ ժամկետը` 14.5 տարի, վարկի տարեկան տոկոսադրույքը` 6-ամսյա ԱՄՆ դոլարի LIBOR + լողացող սպրեդ:  Վարկի չմասհանված գումարի նկատմամբ հաշվարկվում է պարտավորության վճար` տարեկան 0.25% դրույքաչափով համաձայնագրի ստորագրումից 60 օր հետո, վճարվում է կիսամյակային կտրվածքով, տոկոսավճարների վճարման հետ միաժամանակ: Նախատեսվում է նաև միանվագ կոմիսիոն վճար՝ վարկի գումարի 0.25%-ի չափով, որն ենթակա է վճարման վարկային միջոցների հաշվին: Վարկի սպասարկման և մարման արժույթն ԱՄՆ դոլարով է, վարկային միջոցների մասհանման վերջնաժամկետ՝ 2023թ. հունիսի 30-ն է: Վարկի արտոնյալության աստիճանը կազմում է 46%՝ հաշվի առնելով հաշվարկներում կիրառվող 5% զեղչատոկոսը:
[bookmark: _GoBack]	Այսպիսով, Հայաստանի Հանրապետությունը պարտավորվում է նշված պայմաններով և ժամկետներում սպասարկել և մարել վարկը:   
	



